
FOYDALANISH SHARTLARI 

Annotasiya 

Mazkur maqolada Oʻzbekistonda davlat tibbiy sugʻurtasi tizimini joriy etishning asosiy 

yoʻnalishlari va uning aholini tibbiy xizmatlar bilan taʼminlashdagi ahamiyati tahlil qilingan. 

Xususan, davlat tibbiy sugʻurtasi tizimi doirasida bepul tibbiy xizmatlar koʻrsatish, dori-darmon 

xarajatlarini reimbursasiya mexanizmi orqali qoplash hamda tibbiy xizmatlardan foydalanish 

tartiblari yoritilgan. Tadqiqotda kafolatlangan tibbiy xizmatlar paketi, elektron resept va elektron 

yoʻllanma mexanizmlari, shuningdek aholining tibbiy xizmatlardan foydalanishdagi moliyaviy 

himoyasini taʼminlash masalalari oʻrganilgan.  

Kalit soʻzlar: davlat tibbiy sugʻurtasi, kafolatlangan tibbiy xizmatlar paketi, reimbursasiya, 

elektron resept, tibbiy xizmatlar moliyalashtirilishi, moliyaviy himoya, sogʻliqni saqlash tizimi. 

 

В данной статье проанализированы основные направления внедрения системы 

государственного медицинского страхования в Узбекистане и её значение в обеспечении 

населения медицинскими услугами. В частности, рассмотрены вопросы предоставления 

бесплатных медицинских услуг в рамках системы государственного медицинского 

страхования, механизмы возмещения расходов на лекарственные средства посредством 

системы реимбурсации, а также порядок пользования медицинскими услугами. В 

исследовании изучены гарантированный пакет медицинских услуг, механизмы электронного 

рецепта и электронного направления, а также вопросы обеспечения финансовой защиты 

населения при получении медицинской помощи.  

Ключевые слова: государственное медицинское страхование, гарантированный пакет 

медицинских услуг, реимбурсация, электронный рецепт, финансирование медицинских услуг, 

финансовая защита, система здравоохранения. 

 

This article analyzes the main directions of introducing the state medical insurance system in 

Uzbekistan and its importance in providing the population with medical services. In particular, the 

provision of free medical services within the framework of the state medical insurance system, 

mechanisms for reimbursing the cost of medicines through the reimbursement system, and the 

procedures for using medical services are considered. The study examines the guaranteed package of 

medical services, electronic prescription and electronic referral mechanisms, as well as issues related 

to ensuring the financial protection of the population when receiving medical care.  

Bugungi kunda aholining tibbiy xizmatlardan samarali foydalanishini taʼminlash, sogʻliqni 

saqlash tizimini barqaror moliyalashtirish va tibbiy xizmatlar sifatini oshirish davlat ijtimoiy 

siyosatining muhim yoʻnalishlaridan biri hisoblanadi. Ayniqsa, aholining tibbiy xizmatlar uchun 

choʻntakdan toʻlovlari yuqori boʻlgan sharoitda tibbiy xizmatlardan foydalanishda moliyaviy 

himoyani taʼminlash masalasi dolzarb ahamiyat kasb etadi. 

Jahon amaliyoti shuni koʻrsatadiki, sogʻliqni saqlash tizimini samarali tashkil etishda davlat 

tibbiy sugʻurtasi muhim mexanizmlardan biri hisoblanadi. Ushbu tizim tibbiy xizmatlarni barqaror 

moliyalashtirish, aholining tibbiy xizmatlardan foydalanish imkoniyatini kengaytirish hamda tibbiy 

xizmatlar xarajatlari bilan bogʻliq moliyaviy xavflarni kamaytirishga xizmat qiladi. 

Oʻzbekistonda ham sogʻliqni saqlash tizimini isloh qilish doirasida davlat tibbiy sugʻurtasi 

tizimi bosqichma-bosqich joriy etilmoqda. Ushbu tizim tibbiy xizmatlarni moliyalashtirishda yangi 

iqtisodiy mexanizmlarni joriy etish, kafolatlangan tibbiy xizmatlar paketini shakllantirish, dori-

darmon xarajatlarini reimbursasiya mexanizmi orqali qoplash hamda elektron resept va elektron 

yoʻllanma kabi raqamli boshqaruv vositalarini qoʻllashni nazarda tutadi. 

Shu nuqtai nazardan, davlat tibbiy sugʻurtasi tizimini joriy etishning ahamiyatini tahlil qilish, 

uning sogʻliqni saqlash tizimida moliyaviy samaradorlikni oshirishga taʼsirini oʻrganish hamda 

aholining tibbiy xizmatlardan foydalanish imkoniyatini kengaytirishdagi rolini tadqiq etish muhim 

ilmiy va amaliy ahamiyatga ega hisoblanadi. 

Oʻzbekistonda sogʻliqni saqlash tizimini moliyalashtirish, tibbiy xizmatlar bozorini 

shakllantirish va davlat moliya siyosati doirasida sugʻurta munosabatlarini rivojlantirishning nazariy 

va amaliy jihatlari A.Sh. Bekmurodov, A.V. Vaxabov, T.S. Malikov, N.X. Xaydarov, N.X. Jumaev, 

X.I. Baev, P.Z. Xoshimov, A.S. Nurillaev va X.M. Shennaevlarning ilmiy ishlarida tadqiq etilgan [1–

8]. Ushbu olimlarning ilmiy asarlarida sogʻliqni saqlash tizimini moliyalashtirish manbalari, davlat 

moliya siyosati, tibbiy xizmatlar bozorini shakllantirish, ijtimoiy sohani moliyalashtirishning 

iqtisodiy mexanizmlari hamda aholini tibbiy xizmatlar bilan taʼminlash masalalari keng yoritilgan. 

Shu bilan birga, iqtisodiy adabiyotlarda sogʻliqni saqlash tizimida davlat tibbiy sugʻurtasi 

mexanizmlarining joriy etilishi, uning moliyaviy samaradorligi va davlat tibbiy sugʻurta jamgʻarmasi 

faoliyatini kompleks iqtisodiy tahlil qilish masalalari yetarlicha mustaqil tadqiqot obyekti sifatida 

oʻrganilmagan. Ayniqsa, davlat tibbiy sugʻurtasi doirasida tibbiy xizmatlarni moliyalashtirish, 

reimbursasiya mexanizmlari, DRG asosida xizmatlar uchun toʻlov tizimi hamda byudjet 

mablagʻlaridan foydalanish samaradorligini baholash masalalari chuqur ilmiy tahlilni talab qiladi. 

Shu nuqtai nazardan, davlat tibbiy sugʻurtasi tizimining amaliy natijalarini tahlil qilish, uning 

aholining tibbiy xizmatlardan foydalanish imkoniyatini kengaytirish va sogʻliqni saqlash tizimida 

moliyaviy barqarorlikni taʼminlashdagi rolini oʻrganish muhim ilmiy va amaliy ahamiyatga ega 

hisoblanadi. Muammoning dolzarbligi, uning iqtisodiy adabiyotlarda yetarlicha oʻrganilmaganligi 

hamda tadqiqot natijalarining ilmiy-amaliy ahamiyati mazkur mavzuni tanlashga asos boʻldi. 

Mazkur ilmiy maqolani tayyorlash jarayonida iqtisodiy tadqiqotlarni amalga oshirishning 

umum-ilmiy va maxsus usullaridan foydalanildi. Xususan, tadqiqotda tizimli tahlil, tarixiylik va 

mantiqiylik, induksiya va deduksiya, tahlil va sintez, qiyosiy tahlil, statistik maʼlumotlarni guruhlash 

hamda selektiv tanlab tahlil qilish usullari qoʻllanildi. 

Oʻzbekistonda davlat tibbiy sugʻurtasi tizimi bosqichma-bosqich joriy etilmoqda. Ushbu 

tizimning asosiy maqsadi aholini kafolatlangan tibbiy xizmatlar bilan taʼminlash, dori-darmon 

xarajatlarini qisman yoki toʻliq qoplash, shuningdek tibbiy xizmatlardan foydalanishda moliyaviy 

himoyani kuchaytirishdan iborat. Davlat tibbiy sugʻurtasi doirasida bepul tibbiy xizmatlar koʻrsatish 

va dori vositalarini taqdim etish mexanizmlari yanada aniqlashtirildi. Unga koʻra, aholidan davlat 

tibbiy sugʻurtasi uchun qoʻshimcha toʻlov undirilmaydi, moliyalashtirish davlat byudjetiga 

toʻlanadigan soliqlar hisobidan amalga oshiriladi.  

Davlat tibbiy sugʻurtasi tizimi doirasida, avvalo, kafolatlangan paketga kiritilgan tibbiy 

xizmatlar bepul koʻrsatiladi. Bu xizmatlar birlamchi tibbiy-sanitariya yordami, belgilangan tartibda 

ambulator va statsionar yordam, ayrim ixtisoslashtirilgan xizmatlar hamda elektron yoʻllanma yoki 

belgilangan tartib asosida koʻrsatiladigan tibbiy yordam turlarini qamrab oladi.  

1-jadval 

Davlat tibbiy sugʻurtasi tizimi doirasida bepul koʻrsatiladigan tibbiy xizmatlar [9] 

№ Tibbiy xizmat turi Mazmuni 

1 
Birlamchi tibbiy-sanitariya 

yordami 

Oilaviy shifokor koʻrigi, profilaktik tekshiruvlar, 

birlamchi diagnostika xizmatlari 

2 Ambulator tibbiy xizmatlar 
Poliklinika sharoitida koʻrsatiladigan mutaxassis 

shifokorlar konsultatsiyasi va tibbiy xizmatlar 

3 Statsionar tibbiy xizmatlar 
Kasalxonalarda davolanish, operatsiyalar va statsionar 

tibbiy yordam 

4 
Ixtisoslashtirilgan tibbiy 

xizmatlar 

Yuqori texnologiyali diagnostika va davolash xizmatlari 

(KT, MRT va boshqalar) 

5 
Elektron yoʻllanma asosida 

xizmatlar 

Shifokor tomonidan berilgan elektron yoʻllanma asosida 

yuqori bosqich tibbiy muassasalarda xizmat koʻrsatish 

6 
Elektron resept asosida dori 

vositalari 

Shifokor tomonidan tayinlangan dori vositalarini 

dorixonalar orqali bepul berish (reimbursasiya 

mexanizmi) 

 

Shuningdek, shifokor tomonidan rasmiylashtirilgan elektron resept asosida kafolatlangan paket 

doirasidagi dori vositalari bemorlarga dorixonalar orqali bepul beriladi va ularning xarajatlari Davlat 

tibbiy sugʻurta jamgʻarmasi mablagʻlari hisobidan qoplanadi.  

1-jadval maʼlumotlarida davlat tibbiy sugʻurtasi tizimi doirasida aholiga taqdim etilayotgan 

kafolatlangan tibbiy xizmatlar turlari va ularning amalga oshirilish mexanizmi aks ettirilgan boʻlsa, 

quyidagi 2-jadvalda mazkur xizmatlardan foydalanish koʻlami hamda ularni moliyalashtirish 

dinamikasi statistik maʼlumotlar asosida tahlil qilingan. 

2-jadval  

Davlat tibbiy sugʻurtasi tizimi doirasida bepul tibbiy xizmatlar koʻrsatilishi dinamikasi[10] 

Koʻrsatkichlar 
2023 

yil 

2024 

yil 

2025 

yil 

Birlamchi tibbiy-sanitariya yordami (murojaatlar soni, ming 

nafar) 
820 960 1 100 

Ambulator tibbiy xizmatlar (ming nafar) 540 620 700 

Statsionar tibbiy xizmatlar (ming nafar) 210 240 260 

Ixtisoslashtirilgan tibbiy xizmatlar (ming nafar) 95 120 150 

Elektron resept asosida berilgan dori vositalari (mingta resept) 20,0 49,5 75–80 

Reimbursasiya dasturi doirasida qoplangan mablagʻ (mlrd soʻm) 1 398 4 269 6 000 

 

2-jadval maʼlumotlariga koʻra, davlat tibbiy sugʻurtasi tizimi joriy etilgandan keyin tibbiy 

xizmatlardan foydalanish koʻlami yildan-yilga oshib bormoqda. Ayniqsa, elektron resept va 

reimbursasiya mexanizmining joriy etilishi dori-darmon xarajatlarini davlat tomonidan qoplash 

hajmining keskin oshishiga olib kelgan. Bu esa aholining tibbiy xizmatlardan foydalanish 

imkoniyatini kengaytirish va choʻntakdan toʻlovlarni kamaytirishga xizmat qilmoqda. 

Reimbursasiya dasturidagi dori vositalari, asosan, kafolatlangan paket doirasida tibbiy yordam 

oluvchi bemorlarga beriladi. Bu yerda asosiy shart dori vositasi shifokor tomonidan elektron resept 

orqali tayinlangan boʻlishi kerak. Yaʼni bemor dori vositasini oʻzboshimchalik bilan emas, balki 

rasmiy tibbiy koʻrik va tashxis asosida, elektron resept orqali oladi. Mazkur tartib dorilarni manzilli 

yetkazish, asossiz xarajatlarni kamaytirish va byudjet mablagʻlaridan samarali foydalanishga xizmat 

qiladi. 

3-jadval 

Reimbursasiya dasturi doirasida dori vositalarini taqdim etish mexanizmi[9] 

№ Koʻrsatkich Mazmuni 

1 Benefitsiarlar (kimlarga 

beriladi) 

Kafolatlangan tibbiy xizmatlar paketi doirasida tibbiy yordam 

oluvchi bemorlar 

2 Dori tayinlash tartibi Shifokor tomonidan elektron resept orqali tayinlanadi 

3 Dori vositalarini olish usuli Dorixonalar orqali elektron resept asosida beriladi 

4 Moliyalashtirish manbai Davlat tibbiy sugʻurta jamgʻarmasi mablagʻlari hisobidan 

qoplanadi 

5 Tizimning asosiy maqsadi Dori vositalarini manzilli yetkazish va aholining dori-darmon 

xarajatlarini kamaytirish 

6 Iqtisodiy samarasi Asossiz xarajatlarni qisqartirish va byudjet mablagʻlaridan 

samarali foydalanish 

 

3-jadval maʼlumotlariga koʻra, reimbursasiya mexanizmi dori vositalarini tayinlash va tarqatish 

jarayonini shaffof va manzilli tarzda tashkil etishga xizmat qiladi. Elektron resept tizimining joriy 

etilishi dori vositalarini nazorat qilish imkoniyatini oshirib, asossiz xarajatlarni kamaytirish va 

byudjet mablagʻlaridan samarali foydalanishga zamin yaratadi. 

4-jadval 

Reimbursasiya dasturi doirasida dori vositalari bilan taʼminlash dinamikasi (2023–2025 

yy.)[10] 

Koʻrsatkichlar 2023 yil 2024 yil 2025 yil 

Reimbursasiya dasturi boʻyicha qamrab 

olingan bemorlar soni (nafar) 
12 425 23 320 35 000 

Elektron reseptlar soni (ta) 20 049 49 464 75 000–80 000 

Reimbursasiya qilingan dori vositalari 

xarajatlari (mlrd soʻm) 
1 397,9 4 269,4 6 000,0 

 

4-jadval maʼlumotlaridan koʻrinib turibdiki, reimbursasiya dasturi joriy etilgandan keyin dori 

vositalari bilan taʼminlangan bemorlar soni sezilarli darajada oshgan. Xususan, 2023 yilda 12 

mingdan ortiq bemor mazkur dastur orqali dori vositalari bilan taʼminlangan boʻlsa, 2025 yilga kelib 

bu koʻrsatkich 35 ming nafarga yetishi prognoz qilinmoqda. Shu bilan birga, elektron reseptlar soni 

ham keskin ortib, tizimning raqamli boshqaruv mexanizmi rivojlanayotganini koʻrsatadi. Bu holat 

davlat tibbiy sugʻurtasi tizimi doirasida dori-darmon xarajatlarini manzilli va shaffof tarzda 

moliyalashtirish hamda byudjet mablagʻlaridan samarali foydalanish imkoniyatini yaratadi. 

Davlat tibbiy sugʻurtasi tizimidan foydalanishning ham aniq shartlari mavjud. Rasmiy 

axborotlarga koʻra, kafolatlangan paketga kiritilgan bepul tibbiy xizmatlardan foydalanish uchun 

fuqaro belgilangan muddatlarda tegishli tibbiy koʻriklardan oʻtishi, oilaviy shifokorga yoki tibbiyot 

brigadasiga murojaat qilishi lozim. Zarur hollarda keyingi bosqich tibbiy xizmatlar shifokor 

yoʻllanmasi, elektron reyestr va tasdiqlangan tartiblar asosida tashkil etiladi. Demak, tizimdan 

foydalanishning asosiy sharti fuqaroning rasmiy tibbiy tizimga murojaat qilishi, belgilangan 

yoʻnaltirish tartibiga amal qilishi va elektron resept yoki elektron yoʻllanma mexanizmi orqali xizmat 

olishidir. Mazkur tizimning muhim jihati shundaki, u aholining choʻntakdan toʻlovlarini 

qisqartirishga xizmat qiladi. Ilgari koʻplab bemorlar dori-darmon va ayrim tibbiy xizmatlar uchun 

toʻgʻridan-toʻgʻri toʻlov qilishga majbur boʻlgan boʻlsa, yangi tartibda davlat byudjeti va Davlat 

tibbiy sugʻurta jamgʻarmasi orqali moliyaviy qoplash mexanizmlari kuchaytirilmoqda. Bu esa 

ijtimoiy adolatni taʼminlash, imtiyozli va ehtiyojmand toifalarni qoʻllab-quvvatlash hamda tibbiy 

xizmatlardan foydalanish imkoniyatini kengaytirishga xizmat qiladi.  

Xulosa qilib aytganda, davlat tibbiy sugʻurtasi tizimi doirasida fuqarolar uchun kafolatlangan 

tibbiy xizmatlar va elektron resept asosida dori vositalari bepul taqdim etiladi. Reimbursasiya dasturi 

shifokor tomonidan belgilangan dori vositalarini olish imkonini yaratadi, tizimdan foydalanish esa 

oilaviy shifokorga murojaat qilish, tibbiy koʻrikdan oʻtish va rasmiy yoʻllanma tartibiga amal qilish 

bilan bogʻliq. Shu jihatdan, davlat tibbiy sugʻurtasi nafaqat tibbiy xizmatlarni moliyalashtirishning 

yangi modeli, balki aholining moliyaviy himoyasini kuchaytiruvchi muhim ijtimoiy mexanizm ham 

hisoblanadi.  

Аннотация 

Мақолада қишлоқ хўжалигини ҳудудий ташкил этиш ва уни ихтисослаштиришнинг 

назарий асослари ўрганилган. Ҳудудий ташкил этиш ва ихтисослаштиришга таъсир этувчи 

омиллар кўриб чиқилган. Шунингдек, ҳудудий ташкил этиш ва ихтисослаштириш бўйича 

олимлар фикрлари бир тизимга келтирилиб таҳлил қилинган. Бундан ташқари, қишлоқ 

хўжалигини концентрация ва интенсив ривожлантириш масалаларига ҳам тўхталинган. 

Калит сўзлар: қишлоқ хўжалиги, ҳудудий ташкил этиш, ихтисослаштириш, 

самарадорлик, деҳқончилик, чорвачилик, концентрация, интенсив, тармоқ, минтақа. 

 

В статье изучен теоретические основы территориальной организации сельского 

хозяйства и его специализации. Рассмотрены факторы, влияющие на территориальную 

организацию и специализацию. Также, были сведены в одну систему и проанализированы 


